NAFARROAKO PARLAMENTUKO

ALDIZKARI OFIZIALA

VIII. legegintzaldia Iruia, 2015eko otsailaren 17a 24. 7K.

AURKIBIDEA

B SAILA:

Foru lege proposamenak:

—Foru Lege proposamena, Eskuin muturreko taldeek edo funtzionario publikoek eragindako motibazio
politikoko ekintzen biktimei errekonozimendua eta ordaina ematekoa. Zuzenketak aurkezteko epearen
luzapena (2. or.).

F SAILA:

Galderak:

—Galdera, jakitekoa zertan diren FMko irrati-lizentzien esleipena dela-eta Auzitegi Gorenak emandako epaia
betearazte aldera sortutako kontratazio mahaiaren lanak. Nekane Pérez Irazabal andreak egin du (3. or.).

—Galdera, jakitekoa zer neurri hartuko dituen Osasun Departamentuak giltzurrunetako gaixotasunak dituz-
ten haurrei zerbitzu egokia emateko. Bakartxo Ruiz Jaso andreak egin du (3. or.).

—Galdera, oinarrizko errenta edo gizarteratze errentaren inguruan Nafarroako Gobernuko lehendakariak
hedabide batean egindako adierazpenei buruzkoa. Txema Mauleén Echeverria jaunak egin du (4. or.).

—Galdera, Nafarroako Gobernua bere ikastetxe berekien sustapena egiteari uztera bultzatu duten arrazoiei
buruzkoa. Pedro Rascon Macias jaunak egin du (5. or.).

—Galdera, aktibazio ekonomikoari begira dauden aktibazio-ildo eta helburu neurgarriei buruzkoa. Foru
Diputazioaren erantzuna (6. or.).

—Galdera, Nafarroako Enpresen Korporazio Publikoa berrantolatzeko Planaren garapenari buruzkoa. Foru
Diputazioaren erantzuna (14. or.).

B saila:

FORU LEGE PROPOSAMENAK

Foru Lege proposamena, Eskuin muturreko taldeek edo funtzionario
publikoek eragindako motibazio politikoko ekintzen biktimei erreko-

nozimendua eta ordaina ematekoa.

ZUZENKETAK AURKEZTEKO EPEAREN LUZAPENA

Nafarroako Parlamentuko Mahaiak, 2015eko
otsailaren 16an egindako bilkuran, Eledunen Ba-
tzarrari entzun ondoren, ondoko erabakia hartu
zuen, besteak beste:

1. Eskuin muturreko taldeek edo funtzionario
publikoek eragindako motibazio politikoko ekintzen
biktimei errekonozimendua eta ordaina emateko
Foru Lege proposamenari zuzenketak aurkezteko
epea 2015eko otsaileko 23ko eguerdiko hama-

biak arte luzatzea. Aipatu foru lege proposamena
2014ko azaroaren 21eko 129. Nafarroako Parla-
mentuko Aldizkari Ofizialean argitaratu zen.

2. Erabaki hau Nafarroako Parlamentuko Aldiz-
kari Ofizialean argitara dadin agintzea.

Irufiean, 2015eko otsailaren 16an

Lehendakaria: Alberto Catalan Higueras

F saila:

GALDERAK

Galdera, jakitekoa zertan diren FMKko irrati-lizentzien esleipena dela-eta
Auzitegi Gorenak emandako epaia betearazte aldera sortutako kontra-

tazio mahaiaren lanak.

NEKANE PEREZ IRAZABAL ANDREAK EGIN DU

Nafarroako Parlamentuko Mahaiak, 2015eko
otsailaren 16an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Nekane Pérez Iraza-
bal andreak aurkeztutako gaurkotasun handiko
galdera, jakitekoa zertan diren FMko irrati-lizen-
tzien esleipena dela-eta Auzitegi Gorenak eman-
dako epaia betearazte aldera sortutako kontrata-
zio mahaiaren lanak.

2. Nafarroako Parlamentuko Aldizkari Ofizia-
lean argitara dadin agintzea.

3. Hurrengo Osoko Bilkuran izapidetzea.
Irufean, 2015eko otsailaren 16an

Lehendakaria: Alberto Catalan Higueras

GALDERARENTESTUA

Aralar-Nafarroa Bai parlamentu-taldeko foru
parlamentari Nekane Pérez Irazabalek, Legebil-
tzarreko Erregelamenduan ezarritakoaren babese-
an, ondoko galdera egin du, kontseilari Sanchez
de Muniain jaunak Osoko Bilkuran ahoz erantzun
dezan:

Zertan dira FMko irrati-lizentzien esleipena
dela-eta Auzitegi Gorenak emandako epaia betea-
razte aldera sortutako kontratazio mahaiaren
lanak?

Irufiean, 2015eko otsailaren 1ean

Foru parlamentaria: Nekane Pérez Irazabal

Galdera, jakitekoa zer neurri hartuko dituen Osasun Departamentuak gil-
tzurrunetako gaixotasunak dituzten haurrei zerbitzu egokia emateko.

BAKARTXO RUIZ JASO ANDREAK EGIN DU

Nafarroako Parlamentuko Mahaiak, 2015eko
otsailaren 16an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. |zapidetzeko onartzea Bakartxo Ruiz Jaso
andreak aurkeztutako gaurkotasun handiko galde-
ra, jakitekoa zer neurri hartuko dituen Osasun

Departamentuak giltzurrunetako gaixotasunak
dituzten haurrei zerbitzu egokia emateko.

2. Nafarroako Parlamentuko Aldizkari Ofizia-
lean argitara dadin agintzea.

3. Hurrengo Osoko Bilkuran izapidetzea.
Irufiean, 2015eko otsailaren 16an

Lehendakaria: Alberto Catalan Higueras

GALDERAREN TESTUA

Bildu-Nafarroa parlamentu-taldeko foru parla-
mentari Bakartxo Ruiz Jasok, Legebiltzarreko
Erregelamenduan ezarritakoaren babesean, gaur-
kotasun handiko ondoko galdera aurkeztu du,
Nafarroako Gobernuak heldu den otsailaren 19ko
Osoko Bilkuran ahoz erantzun dezan:

Jakin izan dugunez, nefrologia pediatrikoko
lanpostu bat amortizatu da erretiro baten ondorioz;
hartara, nefrologo bakar bat dago jardunean. Gau-
zak horrela, itxarote-zerrenda handitzen ari da, eta

giltzurrunetako gaixotasunak dituzten haurrendako
arreta okertzen.

Hori dela eta, parlamentari honek hauxe jakin
nahi du:

* Osasun Departamentuak zer neurri hartuko
ditu giltzurrunetako gaixotasunak dituzten haurrei
zerbitzu egokia emateko?

Irufnean, 2015eko otsailaren 13an

Foru parlamentaria: Bakartxo Ruiz Jaso

Galdera, oinarrizko errenta edo gizarteratze errentaren inguruan Nafa-
rroako Gobernuko lehendakariak hedabide batean egindako adieraz-

penei buruzkoa.

TXEMA MAULEON ECHEVERRIA JAUNAK EGIN DU

Nafarroako Parlamentuko Mahaiak, 2015eko
otsailaren 16an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Txema Mauledn
Echeverria jaunak aurkeztutako gaurkotasun han-
diko galdera, oinarrizko errenta edo gizarteratze
errentaren inguruan Nafarroako Gobernuko lehen-
dakariak hedabide batean egindako adierazpenei
buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Hurrengo Osoko Bilkuran izapidetzea.
Irufiean, 2015eko otsailaren 16an

Lehendakaria: Alberto Catalan Higueras

GALDERAREN TESTUA

Izquierda-Ezkerra parlamentu-taldeari atxikita-
ko foru parlamentari Txema Maule6ének gaurkota-
sun handiko ondoko galdera egin du, Nafarroako
Gobernuko lehendakariak hurrengo Osoko Bilku-
ran ahoz erantzun dezan:

Nafarroako Gobernuko lehendakariak honako
hau adierazi zuen orain dela gutxi hedabide

baten bitartez, oinarrizko errenta edo gizarteratze
errentari buruzko lege proposamen baten karieta-
ra: "Ez gara hitz egiten ari zailtasunak dituzten
pertsonentzako errenta bati buruz, baizik eta bizi-
tza osoan lanik egin gabe soldata bat edukitzeari
buruz". Lehendakariak adierazi zuen ez dagoela
erkidegorik "lanik egin gabe bizitza osorako erren-
ta bat" daukanik, eta ohartarazi zuen erdi mailako
klasea dela "gizarte prestazio guztiak ordaintzen
dituena".

Hori guztia ikusita, ondokoa galdetzen dugu:

Ez al duzu uste Nafarroako Gobernuko lehen-
dakariaren adierazpen horiek iraingarriak izan dai-
tezkeela eta sozialki estigmatiza ditzaketela beren
lanpostua eta langabezia-prestazio oro galdu
dutelako oinarrizko errenta edo gizarteratze erren-
ta eskatzera behartuta suertatu diren familiak eta
pertsonak, bizirauteko gelditzen zaien diru-presta-
zio bakarra hori izanik? Baieztapen horiek erretira-
tu eta gizarteratze errenta jasotzen duten familiei
barkamena eskatzeko asmorik ba al duzu?

Irufiean, 2015eko otsailaren 13an

Foru parlamentaria: Txema Mauleén Echeve-
rria

Galdera, Nafarroako Gobernua bere ikastetxe berekien sustapena egiteari
uztera bultzatu duten arrazoiei buruzkoa.

PEDRO RASCON MACIAS JAUNAK EGIN DU

Nafarroako Parlamentuko Mahaiak, 2015eko
otsailaren 16an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Pedro Rascén Macias
jaunak aurkeztutako gaurkotasun handiko galdera,
Nafarroako Gobernua bere ikastetxe berekien sus-
tapena egiteari uztera bultzatu duten arrazoiei
buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Hurrengo Osoko Bilkuran izapidetzea.
Irufiean, 2015eko otsailaren 16an

Lehendakaria: Alberto Catalan Higueras

GALDERAREN TESTUA

Socialistas de Navarra parlamentu-taldeari
atxikitako foru parlamentari Pedro Rascon Macia-
sek, Legebiltzarreko Erregelamenduan ezarritako-
aren babesean, gaurkotasun handiko galdera hau
aurkeztu du, Nafarroako Gobernuko Hezkuntzako
kontseilariak 2015eko otsailaren 19ko Osoko Bil-
kuran ahoz erantzuteko:

* Hezkuntza Departamentuak "Gehien axola
dizun horretan aukeratu ahal dezazun" goiburupe-
an eginiko publizitate kanpainatik ondoriozta daite-
ke Nafarroako Gobernuak bere ikastetxe berekien
sustapena egiteari utzi diola. Zergatik?

Irunean, 2015eko otsailaren 16an

Foru parlamentaria: Pedro Rascén Macias

Galdera, aktibazio ekonomikoari begira dauden aktibazio-ildo eta helburu

neurgarriei buruzkoa.

FORU DIPUTAZIOAREN ERANTZUNA

Legebiltzarreko Erregelamenduko 114.1 artiku-
luan ezarritakoa betez, agindu dut Nafarroako Par-
lamentuko Aldizkari Ofizialean argitara dadin
Maiorga Ramirez Erro jaunak egindako galderaren
erantzuna, Foru Diputazioak emana, aktibazio
ekonomikoari begira dauden aktibazio-ildo eta hel-
buru neurgarriei buruzkoa. Galdera argitaratu zen
2014ko irailaren 19ko 101. Nafarroako Parlamentu-
ko Aldizkari Ofizialean.

Irufean, 2014ko urriaren 28an

Lehendakaria: Alberto Catalan Higueras

ERANTZUNA

Bildu-Nafarroa parlamentu-taldeari atxikitako
foru parlamentari Maiorga Ramirez Erro jaunak
idatziz erantzuteko galdera egin du, 2014ko
irailaren 11ko 2358 sarrera-zenbakia duena, Nafar-
roako Gobernuak aktibazio ekonomikorako ildoak
ezartzeari buruz (8-14/PES-00173). Hauxe eran-
tzun dio Ekonomia, Ogasun, Industria eta
Enpleguko kontseilariak:

1. ildo estrategikoa. Finantzaketarako
baldintzak eskuratzeko sarbidea hobetzea.

Krisiak finantza-merkatuetan izan duen erag-
inaren ondorengo zailtasunak direla eta, eta hor-
rexen ondorioz, egiazko jardueran, neurri batzuk
ezarriko dira enpresek merkatuko finantzaketarako
sarbidea izan dezaten.

Neurriak:

1.1. Inbertsio produktiboko maileguen interese-
tarako hobariak ematea.

Batzuetan, enpresek beren gain hartzen duten
finantza-zama handia da. Hori dela eta, zama hori
jaits daiteke inbertsio produktibora bideratzen
diren maileguen interesetarako hobari bat
eskainiz.

Helburua: Inbertsiorako erraztasunak ematea,
finantza-gastuak gutxituz. (Adierazlea: hobariak
jasotako maileguen kopurua).

1.2. Estatuko finantza-tresnetarako sarbidea
erraztea.

Nafarroako enpresek Estatuko finantza-
lineetarako sarbidea edukitzea aukera bat da
haientzat, halako moduz non gure laguntza —fun-
tsean aholkularitzaren eta eskariak aurkezteko

laguntzaren arlokoa izaten dena— baliagarri gerta
baitaiteke onuradunen kopurua handitzeko.

Helburua: Nafarroako enpresentzako finantza-
laguntzen mota horren eskaria erraztea. (Adiera-
zlea: aholkua eta onura jasotako enpresen kopu-
rua).

1.3. Inbertsio-abalak.

Abal-linea bat abian jartzea, inbertsioak egiten
dituzten enpresen finantzaketa errazteko.

Helburua: Finantzaketa lor dadila erraztea,
inbertsio berriak egiteko abalen bitartez. (Adiera-
zlea: hobariak jasotako maileguen kopurua; abal-
atutako/exekutatutako inbertsioa).

2. ildo estrategikoa. Ekintzaileei eta enpre-
sei laguntza ematea.

Enpresek eta ekintzaileek beren enpresa-
proiektuei ekiteko administrazioarengandik behar
duten informazioa eskuragarriagoa eta errazagoa
izan dadin, zerbitzu egokiak jarriko dira, hain
zuzen ere administrazioarekiko harremana aisea-
go gauza dadin.

Neurriak:

2.1. Ekintzaileei eta enpresei arreta eta aholkua
emateko gunea kudeatzea eta bulego berria jar-
tzea.

Enpresa-proiektu berri bat hasteko garaian edo
haren funtzionamenduan zehar gertatzen diren
arazoei konponbidea emateko laguntza eskaintzen
duen informazio zerbitzu bat da.

Bestalde, zerbitzu hobe bat emateko, proposa-
tzen da bulego espezializatu bat jar dadila, behar-
rizan horiei erantzuteko.

Helburua: Enpresek eta ekintzaileek dauzkaten
zalantza eta arazoei konponbidea ematea. (Adier-
azlea: artatutako kontsulten kopurua; informazioa
eskatzen duten enpresen kopurua).

2.2. Nafarroan ekintzaileei laguntza emateko
guneak abian jartzea.

Ekintzaileari laguntza emateko guneak ardura-
tzen dira enpresa berrien sorrera errazteaz, haien
jarduerari hasiera efektiboa emateaz eta haien
garapenaz, informazio-zerbitzuak ematearen
bidez, dokumentazioa izapidetuz, aholkua emanez
eta enpresa-finantzaketarako prestakuntza eta
laguntza emanez.

Gune horien eginkizunetako bat da enpresak
eratzeko izapidetze administratiboari hasiera
ematea; horretarako, euskarri informatiko bat dute
ezarria, prozesu hori aurrera eramaten duena.

Helburua: Enpresa berriak sortzeko behar den
izapidetze administratiboa erraztea. (Adierazlea:
plataformaren bidez alta emandako enpresen kop-
urua).

3. ildo estrategikoa. Enpresa berrien sorrera
erraztea.

Administrazioak proposatzen du esparru insti-
tuzional, araugintzazko eta erregulatzailea osa-
tzea, behar ez diren kostuen —enpresen sorrera
zailtzen dutenen— gutxitze bat ekarriko duena. Hal-
aber, zeharka lagunduko da Nafarroako gizartean
ekintzaile-espiritua gara dadila.

Neurriak:

3.1. Enpresa berrien hasierako gastuetarako
diru-laguntza.

Proposatutako ekintza honakoan datza: lagun-
tza bat ematea enpresa berri bat abian jartzearen
hasierako gastuak ordaintzeko. Gastu administrati-
boak bil daitezke (notarioa eta erregistroa), bai eta
bestelako gastu edo inbertsioak ere (lokalaren
alokairua, altzariak, publizitatea, lokalaren egoki-
tzea...).

Helburua: Enpresa-ekimen berrien ezarpena
sustatzea. (Adierazlea: emakida-kopurua).

3.2. Erraztasunak ematea jarduerak beste
kudeatzaile batzuei eskualdatu ahal izateko.

Batzuetan, negozio batzuek ez dute aurrera
jarraitzen ez bideragarritasunik ez dutelako, baizik
eta kudeaketan ondorengorik ez dagoelako.
Interesgarria da laguntza eman ahal izatea halako
enpresak eskualdatu ahal izateko. Hori dela eta,
ahalegin bat egin beharra dago haien eskualda-
tzea errazteko.

Helburua: Lortzea ez dadila enpresa bideragar-
ririk itxi ondorengorik ez egoteagatik. (Adierazlea:
eskualdatutako enpresen kopurua).

3.3. LUCE ikusgarri egitea unibertsitate-
esparruan.

LUCEK (Enpresen Sorrerarako Unibertsitate
Laborategia) helburu du unibertsitatearen espar-
ruko ekintzailetza dinamizatzea. Horretarako, zen-
bait jarduera eginen ditu, eta bulego fisiko bat ere
edukiko du NUPen, ekintzailetza-proiektuak
dauzkaten ikasleak artatzeko.

Helburua: lkusgarritasun handiagoa lortzea eta
LUCEK NUPen duen bulegoa gehiago erabiltzea.

(Adierazlea: artatutako ikasleen kopurua; aktibatu-
tako proiektu kopurua).

3.4. CEINen mintegien erabilera dinamizatzea

CEINen mintegien egungo okupazioa % 70
ingurukoa da. Hutsik dauden tokiak egotea balia-
garri gerta daiteke ekintzaile berrientzat. Hori dela
eta, bi ildotan lan eginen da: lehenengoa da
zamarik gabeko egonaldi bat eskaintzea, 4 edo 6
hilabetez, “ekintzaile-bultzada” programaren barru-
an hatutatutakoei; eta bigarrena ekintzaileek izan
ditzaketen oztopoak aztertzea eta haiei konpon-
bidea ematen saiatzea (prezioa, gehieneko iraupe-
na, egonaldien iraupena eta abar).

Helburua: % 100etik hurbil dagoen okupazioa
lortzea. (Adierazlea: mintegien okupazioaren por-
tzentajea).

3.5. Enpresen eta instalazioen erregistrorako
(Industria Erregistroa) izapideak erraztea eta
arauak berraztertzea.

Gardentasunari eta Gobernu lIrekiari buruzko
11/2012 Foru Legeak hainbat neurri jasotzen ditu
gardentasuna izateko jarduera publikoan eta
kudeaketa administratiboan, herritarren parte-har-
tzea eta elkarlana sustatzeko, jarduketa adminis-
tratiboa modernizatu, arrazionalizatu eta sinplifika-
tzeko, eta Administrazio Publikoaren kalitatea
hobetzeko; orobat, Gobernuaren jardunerako
etika- eta gardentasun-neurriak ere jaso dira. V. tit-
uluan agertzen da arau horretan argi eta garbi
egin dela jarduketa administratiboa moderniza-
tzearen, arrazionalizatzearen eta sinplifikatzearen
alde.

Nafarroako Foru Komunitateko Administrazioak
egindako Administrazioa Sinplifikatzeko Planaren
esparruan, lan eginen da enpresa eta instalazioak
erregistro industrialean erregistratzeko izapide
administratiboak murriztu eta sinplifikatze aldera.
Halaber, proposatzen da enpresa eta instalazioen
erregistroei lotutako tasa batzuk kentzea.

Helburua: Ekintza honen helburua da enpresa
eta instalazioak erregistratzeko izapide adminis-
tratiboak eta tasak gutxitzea. (Adierazleak: erregis-
tratutako enpresen kopurua, erregistratutako insta-
lazioen kopurua, kendutako tasak, optimizatutako
prozedurak).

4. ildo estrategikoa. Enpresen lehiakorta-
suna hobetzea.

Hazkunde iraunkorreko eredu bat garatzeko
enpresen lehiakortasuna behar da. Epe ertain eta
luzeko lehiakortasuna ezinbestez datza produktib-
otasunak aurrera egitean, eta horretara bideratzen
dira hemen jasotako ekintzak.

Neurriak:

4.1. Enpresen lehiakortasunaren hobekuntzari
laguntzea.

Ekintza datza enpresen lehiakortasuna hobe-
tuko duten proiektuak laguntzean, kasuko deial-
dien bitartez.

Helburua: Nafarroako enpresen produktibitatea
hobetzeko proiektuak bultzatzea, haien lehiakorta-
suna hobetzeko. (Adierazlea: onetsitako proiek-
tuen kopurua; egindako inbertsioa).

4.2. Negozioen kudeaketa profesionalizatzeko
prestakuntza-ekintzak.

Proposatutako ekintza honakoan datza:
negozioen kudeatzaileei prestakuntza eskaintzea,
proiektuen kudeaketaren arloan dauzkaten ezagu-
tzak hobetu ditzaten. Modu horretan lortzen da
proiektuek biziraupen-perspektiba hobeak izan
dezatela, kudeatzaileek gaitasun handiagoa eduki-
tzearen ondorioz.

Helburua: Enpresariei tresnak ematea, haien
lehiakortasuna eta sendotzea errazte aldera.
(Adierazlea: prestatutako pertsonen kopurua).

5. ildo estrategikoa. Nazioartekotzea.

Nafarroako ekonomiaren dimentsio txikiak
direla-eta, kanpora ateratzea ezin saihestuzko
estrategia bat da, aukera handiak eskaintzen
dituena bai merkatuak zabaltzeko, bai balio-kate
orokorretan integratzeko. Kanpora ateratzeko
laguntzak bezalako neurrien bitartez, Nafarroako
enpresak bultzatu nahi dira aukera horien bila abia
daitezen.

5.1. Nafarroako enpresa txiki eta ertainentzako
laguntza, kanpoko sustapenerako.

Programa honek nazioartekotze-prozesuan
hasteko babes gisako laguntzak jasotzen ditu,
Nafarroako enpresa txiki eta ertainek, nazioarteko-
tzeko prozesua hastearen apustua eta horretarako
gaitasuna demostratu dutenak, kanpoko sustapen
ekintzetan lagunduak izan daitezen.

Helburuak: Nafarroako enpresa txiki eta
ertainen nazioartekotze-prozesuen kalitatea eta
plangintza hobetzea; esportaziora jotzen duten
Nafarroako enpresa txiki eta ertainen kopuru
hobetzea. (Adierazleak: enpresa onuradunen kop-
urua; lehenengo aldiz esportatzen duten enpresa
onuradunen kopurua; beren esportazio-zen-
batekoa areagotzen duten enpresa onuradunen
kopurua).

5.2. Nafarroako enpresa txiki eta ertainentzako
laguntza, nazioartekotzerako zerbitzu espezializat-
uak kontrata ditzaten.

8

Programa honek jasotzen du Nafarroako
enpresa txiki eta ertainek jomugako herrialdean
aurkitzen dituzten arazoei konponbidea ematera
zuzendutako zerbitzu espezializatuen finan-
tzaketa. Zuzenduta dago jada esportatzeko
esperientzia duten enpresei, herrialdean ezarri
nahi dutenei nahiz beren salmentak hobetu nahi
dituztenei.

Helburuak: Nafarroako enpresa txiki eta
ertainei laguntzea jomugako merkatuan, herrialde
eta sektore bakoitzeko zailtasun konplexuagoei
eta berariazkoagoei aurrea hartu diezaieten;
Nafarroako enpresa txiki eta ertainen nazioarteko-
tze-prozesuen kalitatea eta plangintza hobetzea;
esportaziora jotzen duten Nafarroako enpresa txiki
eta ertainen kopuru hobetzea. (Adierazleak: enpre-
sa onuradunen kopurua; ezartzen diren enpresa
onuradunen kopurua; beren esportazio-zen-
batekoa handitu duten enpresa onuradunen kopu-
rua).

5.3. Nafarroako enpresa txiki eta ertainentzako
laguntza, baterako nazioartekotzerako.

Programa honen bidez, diruz lagunduko dira
lankidetza-moduan nazioartekotzetik heldu diren
gastuak.

Lankidetza edozein gisatakoa izan daiteke:
sektore bereko enpresen artekoa, sektore des-
berdinetako enpresen artekoa, enpresa handien
eta txikien artekoa, edo produktu berak nahiz des-
berdinak dituzten enpresen artekoa.

Helburuak: Nazioartekotzeari begira Nafar-
roako ekoizpen-ehunduraren —enpresa txiki eta
ertainek eta mikroenpresek osatua— gabeziatzat
hartzen dena zuzentzea; Nafarroako enpresek
enpresa-lankidetzako proiektuak egiteko daukaten
tradizio eskasa zuzentzea; Nafarroako enpresa
txiki eta ertainei laguntzea beren nazioartekotze-
prozesuen hastapenetan; Nafarroako enpresa txiki
eta ertainen nazioartekotze-prozesuen kalitatea
eta plangintza hobetzea; esportatzen duten enpre-
sa nafarren kopurua handitzea; Nafarroako enpre-
sen esportazio-zenbatekoa areagotzea. (Adiera-
zleak: enpresa onuradunen kopurua; lehenengo
aldiz esportatzen duten enpresa onuradunen kop-
urua; beren esportazio-zenbatekoa areagotzen
duten enpresa onuradunen kopurua).

5.4. Nafarroako enpresei lagun egiteko progra-
ma, nazioarteko lizitazioetan parte har dezaten.

Programa honek biltzen du bi urtez enpresa
nafarrei lagun egitea, nazioarteko lizitazioen
merkatuan sar daitezen. Haien esku, aholkulari bat
jartzen da, enpresa bakoitzarentzat profil egokia
duena. Bi urtez prestakuntza emanen die eta

lagunduko die beren estrategia prestatzen, pro-
posamenak aurkezten, partzuergoak sortzeko bal-
izko bazkideak ezagutzen, proiektuen zorroa era-
maten eta abar.

Helburuak: Merkatu honen aukerez baliatzea.
Urtean 60.000 eta 100.000 milioi dolar artekoa da
munduko herrialde guztietan eta sektore guztien-
tzat. Nafarroako enpresak prestatzea eta haiei
lagun egitea nazioarteko lizitazioen merkatu
zailean; esportatzen duten enpresa nafarren kopu-
rua handitzea; Nafarroako esportazioen kopurua
handitzea. (Adierazleak: urtero programan parte
hartzen duten enpresen kopurua; lortutako kontrat-
uen kopurua; zerrenda laburren kopurua, enpre-
sen araberakoa; enpresak zein partzuergotan
parte hartzen duen).

5.5. Nazioarteko merkataritzaren arloan
prestakuntza edo/eta esperientzia duten per-
tsonen kontrataziorako laguntza ematea.

Prestakuntza eta nazioarteko esperientzia
duten eta Nafarroako enpresa txiki eta ertainetan
nazioartekotze-prozesua hasteko, bultzatzeko edo
indartzeko sartzen diren pertsonak kontratatzeko
diru-laguntza. Diru-laguntzak kontratazioko urte-
bete hartuko du.

Helburuak: Nazioartekotze-prozesuari ekiteko
eskura eta prest dauden langileen gabezia zuzen-
tzea; Nafarroako enpresa txiki eta ertainen
nazioartekotze-prozesuen kalitatea eta plangintza
hobetzea; esportatzen duten enpresa nafarren
kopurua handitzea. (Adierazleak: enpresa onu-
radunen kopurua; lehenengo aldiz esportatzen
duten enpresa onuradunen kopurua; beren
esportazio-zenbatekoa areagotzen duten enpresa
onuradunen kopurua).

5.6. Baterako nazioartekotzerako lagun egiteko
programa.

Enpresa nafarrekin lan egiteko programa bat
da, haien arteko lankidetza sustatzekoa,
nazioartekotzeari begira.

Denboran zehar mantenduko diren topaketa
eta lan-dinamiken bitartez, bilatuko da enpresen
arteko lankidetzak sor daitezela, haien baterako
nazioartekotzera errazteko. Elkarren osagarriak
izatea bilatuko da, tamainarengatik, sektorearen-
gatik, jarduerengatik, ezagupenengatik... Hartara,
Nafarroako enpresa-ehunduraren gabezia zuzen-
tzen da, zeren eta bertako gehienak enpresa txiki
eta ertainak edo mikroenpresak baitira, eta horrek
haien nazioartekotzeko programa zailtzen du.

Eratzen diren enpresa-taldeek baterako
nazioartekotzerako laguntzen deialdira aurkeztu

ahalko dira, eta horrek kalitatean eta kopuruan
hobetu eginen ditu finantzatutako proiektuak.

Helburuak: Nafarroako enpresei prestakuntza
eta laguntza ematea eta haiei lagun egitea
nazioartekotzerako aliantzak ezartzen.
Nazioartekotzeari begira Nafarroako ekoizpen-
ehunduraren —enpresa txiki eta ertainek eta
mikroenpresek osatua— gabeziatzat hartzen dena
zuzentzea; Nafarroako enpresek enpresa-lankide-
tzako proiektuak egiteko daukaten tradizio eskasa
zuzentzea; Nafarroako enpresa txiki eta ertainei
laguntzea beren nazioartekotze-prozesuen
hastapenetan; Nafarroako enpresa txiki eta
ertainen nazioartekotze-prozesuen kalitatea eta
plangintza hobetzea. (Adierazleak: 2015ean pro-
graman parte hartutako enpresen kopurua;
nazioartekotzerako elkarteen kopurua 2015ean).

5.7. Produktuak, zerbitzuak eta prozesuak
nazioartekotzerako egokitzeko laguntza

Nazioartekotzerako prozesuek, gehienetan,
beraiekin dakarte produktua nahiz zerbitzua beze-
roaren eskariei egokitzea. Batzuetan, lan-proze-
suak egokitzea ere badakarte. Horretarako guzti-
rako, laguntzetarako beste deialdi bat egitea
proposatzen da.

Helburuak: Erraztea Nafarroako enpresak
nazioarteko merkatuaren eskakizunei egoki dak-
izkiela; esportatzen duten enpresa nafarren kopu-
rua handitzea; Nafarroako esportazioen kopurua
handitzea. (Adierazleak: enpresa onuradunen kop-
urua; esportatzen hasten diren enpresa onu-
radunen kopurua; beren esportazio-zenbatekoa
areagotzen duten enpresa onuradunen kopurua).

6. ildo estrategikoa. Inbertsio produkti-
boaren sustapena.

Hemen sartutako neurrien helburua da enpre-
sen inbertsio produktiborako esparru erakargarri
bat sortzea, bai tokiko enpresen kasuan bai kan-
pokoen kasuan.

Neurriak:

6.1. Industria arloko enpresa txiki eta ertainetan
inbertitzea

Industria arloko enpresa txiki eta ertainak
Nafarroako industriaren ehundurako gehienak
dira. Neurri honekin planteatzen da babesa
ematea industria arloko enpresa txiki eta ertaine-
tan inbertitzeari, hazkunde ekonomikoa bilatuko
duten produkzio- eta merkaturatze-arloetarako
inbertsioen bitartez, produktuak eta merkatuak
dibertsifikatzearen bitartez, prozesu eta teknologia
berrien bidez eta kostuak gutxitzearen bidez.

Helburua: Nafarroako industria-sektorearen
hazkundea eta lehiakortasuna hobetzea. (Adiera-
zlea: finantzatutako proiektu-kopurua; enpresa
onuradunen fakturazioa handitzea; egindako
inbertsioa; ezarpen berriko enpresak; sortutako
enplegua).

6.2. Nekazaritza-elikagaien industrietan inberti-
tzea

Nekazaritza-elikagaien enpresak Nafarroako
landa-esparruko ekonomiari eusten dion zutoin
gotorra dira. Landa-esparruan ezarpen handiena
duen industria-sektorea da, eta lehen sektorearen
eragilea da, zeinak, bestalde, nekazaritza-
produktuei balio erantsia ematen baitie. Nekazari-
tza-enpresen garapena zuzendu beharra dago
enplegua sustatzera eta landa-esparruetan kali-
tatezko lanpostuak sortzera; dauden lanpostuen
mantentzea egitera eta enpleguaren arloko urtaldi-
fluktuazioak gutxitzera. Inbertsio horiek bideratu
beharko dira hazkunde ekonomikora, produktuak
eta merkatuak dibertsifikatzera, prozesu eta
teknologia berrietara eta kostuak gutxitzera.

Helburua: Nafarroako nekazaritza-sektorearen
lehiakortasuna handitzea eta hobetzea, eta horren
bidez nekazaritza-produktuei balio erantsi handi-
agoa ematea. (Adierazlea: finantzatutako proiektu-
kopurua; enpresa onuradunen fakturazioa handi-
tzea; egindako inbertsioa; sortutako enplegua).

6.3. Inbertsio industrial berriak erakartzea.

Nafarroako ekonomiaren hazkunderako, fun-
tsezkoa da zuzeneko enplegua sortzen duten
industria-inbertsioak erakartzeko berariazko pro-
grama bat ezartzea, kasuistika guztiak kontuan
hartuta:

— Nafarroatik kanpo jatorria duten enpresa
berriak.

— Jada ezarrita dauden enpresa handien diber-
tsifikazioa.

— Enpresa handien produkzio berriak ezartzea.

Helburua: Kanpoko jatorria duten inbertsio
industrialak erakartzea. (Adierazlea: finantzatutako
proiektu-kopurua; enpresa onuradunen fakturazioa
handitzea; egindako inbertsioa; sortutako
enplegua).

7. ildo estrategikoa. Azpiegiturak bultzatzea.

Industria-sektorea osatzen duten enpresek
azpiegitura egokiak behar dituzte, beren lotura
logistikoengatik eta industriarako funtsezkoak
diren zerbitzuak —esate baterako, energia edo
ura— eskura edukitzeagatik erakargarriak diren
kokapenetan.

Neurriak:

7.1. Industria-azpiegituren dinamizatzea: indus-
trialdeak

Une honetan, enpresen eskaria eduki deza-
kegu, industria-lurzoruarena ez ezik, jada eraiki-
tako nabeena ere, dela kostuak gutxitzeagatik
(erosteko aukera duen alokairua) edo arinta-
sunarengatik.

Ekimen publikoko lurzorua eskuragarria izatea
(espekulaziozkoa ez den prezio bat bermatze
aldera) Nafarroako Gobernuak nahiz udalek egin
dezaketen zerbait da. Hori dela eta, adminis-
trazioen artean koordinazio handiagoa izatea
planteatzen da, baliabideak dinamizatze aldera.

Titularitate publikoko nabe gutxi dagoenez,
eskura dauden higiezinen katalogo bat eginen da,
kokapen egokiaren bila ari diren enpresei zerbitzu
hobea emateko.

Helburua: Industria-higiezinen (lurzorua eta
nabeak) eskaintza egokitzea gure erkidegoko
eskariaren arabera, Nafarroan ez dadin inongo
inbertsio egin gabe gelditu kokapen egokirik ez
edukitzeagatik. (Adierazleak: lurzoruaren adiera-
zlea: eskatutako industria-lurzatiaren azalera eta
tokia; eraikinen adierazlea: eskatutako nabeen
kopurua eta tamaina).

7.2. Azpiegituren kontserbazioa

Ekintza horrek berarekin ekarriko luke egungo
azpiegiturak modernizatzeko, kontserbatzeko eta
hobetzeko obrak.

Neurri honek sektoreko enpresak aktibatuko
lituzke, eta produkzio-ehundurari lagunduko lioke.

Helburua: Obra publikoaren arloko inbertsioa
sustatzea, eraikuntzaren sektorea dinamizatze
aldera, eta horrekin hazkunde ekonomikoa eta
enplegu-sorkuntza laguntzea. (Adierazleak: azpie-
gituren kontserbaziorako kontratu kopurua).

8. ildo estrategikoa. Informazioaren eta
komunikazioaren teknologiak bultzatzea

Sektore horrek Nafarroako enpresen lehiakor-
tasuna hobetzerako egiten duen ekarpena garran-
tzi handikoa da. Honako neurriak hartu behar dira:

8.1. Erkidego osoan banda zabala (30-100 Mb)
edukitzeko modua izatea.

Neurri horrekin, zuntz optikoaren sarea zabal-
du nahi da, komunikazioak hobetzea eta kostuak
gutxitzea bilatuz, gaur egun halakorik ez duten
udal eta industrialdeetan sarbidea izan dadila
errazteko; hori, izan ere, lagungarri gertatuko da
lurraldearen ardaztea lortzeko eta saihestuko du

herrien artean dagoen arrakala digitala handituz
joan dadila.

Helburuak: Nafarroan zuntz optikoaren sarea
zabaltzea; banda zabaleko zerbitzuak eskuratzeko
sarea hedatzea eta ustiatzea; Nafarroako oper-
adoreen 4G eta 5G estaldura azkartzea; NGAren
hedapena erraztea Nafarroako udalerrietan.
(Adierazleak: konektatutako udalerri kopurua; onu-
radun diren biztanle, enpresa eta industrialdeen
kopurua).

8.2. Nafarroako enpresa digitalaren sustapena
Honako ekintzak sustatu behar dira:

— IKTak Nafarroako mikroenpresetan eta enpre-
sa txikietan sartzea, haiek IKT tresnetan dauzkat-
en gabeziak asetze aldera (merkataritza elektron-
ikoa, hodeian oinarritutako kudeaketa, sareko
presentzia).

— IKT konponbide berritzaileetan lankidetzan
jardutea, lehentasuna emanez etorkizunerako
egungo joeretan kokatutako proiektuei (mugikorta-
suna, hodeian oinarritutako kudeaketa, gauzen
Internet deitutakoa).

Laguntza honakoetan zentratuko da: Nafar-
roako enpresen know-how deitutakoaren inguruko
aholkularitza, garapena eta aplikazioa.

Helburuak: Nafarroako mikroenpresetan eta
enpresa txikietan IKTen erabilera dela-eta an-
tzeman diren gabeziei konponbidea ematea, kali-
tatezkoak diren eta kostu txikia duten tresnen
erabilera sustatuz. Nafarroako enpresen arteko
lankidetza sustatzea, IKT berritzaileen aplikazioak
garatzearen arloan, Nafarroako IKTen sektorea
laguntzeko asmoz. (Adierazleak: finantzatutako
proiektu kopurua, enpresek |IKTak erabiltzeari
buruzko adierazleak).

9. ildo estrategikoa. I+G+b sustatzea

Laguntzak jarriko dira enpresetan I+G proiektu-
ak garatzeko —besteak beste zentro
teknologikoetan eta berrikuntzaren arlorako Nafar-
roako sistemako beste eragile batzuetan— gure
erkidegorako estrategikotzat definitutako sektoreei
dagokienez (energia berriztagarriak, industria,
nekazaritza-elikagaiak eta bioteknologiak). Hal-
aber, 14D proiektuak antzemateko bonoak sartzen
dira, nazioko edo nazioarteko finantzaketa lor
dezaketenak, bai eta enpresen barruan jarduera
berritzaileak garatzeko zentro teknologikoak erabil-
tzeko bonoak eta jarduera berritzaile horietarako
teknologoak prestatzeko zein kontratatzeko ere.

Neurriak:

9.1. Ezagutzako Zerbitzu Intentsiboetarako
bonoak (KIS). Nazioko edo nazioarteko lankidetza
proiektuak aurkezteko laguntzak.

Nazioko zein nazioarteko 1+G+b programetara
aurkeztutako proiektuen prestakuntza-kostuak
finantzatzeko laguntzak.

A) 2020 Helburu Programa eta erkidego mailan
I+G+b finantzatzeko beste programa batzuk.

B) Industria Garapen Teknologikorako Zentroko
nazioarteko lankidetza teknologikoko proiektuak:
alde anitzekoak (Eureka, Iberoeka; Eurostars) edo
alde bikoak (e+Kanada, e+Japonia, e+Txina,
e+Korea, e+India, e+Hegoafrika).

C) Nazioko proiektuak, lankidetzako 1+D+b
proiektuetarako; esate baterako: nazioko lankide-
tzan egindako 1+G proiektuak eta Industria Gara-
pen Teknologikorako Zentroaren Innterconecta
proiektuak; MINECOren Lankidetza-erronketarako
deialdia, eta abar.

Helburua: 1+G+b programetara nazioko nahiz
nazioarteko lankidetzan Nafarroako enpresa-ehun-
durako agenteek aurkeztutako proposamenen
kopurua eta kalitatea handitzea, gaur arte lortu-
tako itzulkina handitzeko eta lehiakortasuna
bermatzeko. Helburua da Nafarroan enpresa-
ehunduraren gaitasuna hobetzea, finantzaketako
beste baliabide lehiakor batzuetara sartzeko,
finantzaketa ahal den iraunkorragoa bermatzeari
begira, horren bidez 1+G+b jarduketak garatzea
errazteko. Laguntza horiek eskatu ahalko dituzte
Nafarroan lantokia duten enpresa eta zentro
teknologikoek, lantoki horretan I+G+b jarduerak
egiten dituztenak. (Adierazlea: aurkeztutako pro-
posamen kopurua).

9.2. Bono teknologikoak enpresa txiki eta
ertainentzat, zentro teknologikoak kontrata di-
tzaten.

Enpresa txiki eta ertainei laguntzak ematea
zentro teknologiko batekin jarduera berritzaileak
direla-eta kontratatutako gastuaren portzentaje bat
finantzatzeko.

Helburua: Enpresen jarduera berritzailea
areagotzea, zentro teknologikoekiko jardueren
kontratazioa sustatuz, hain zuzen ere izaera zien-
tifiko, teknologiko edo berrikuntzakoa duten ezagu-
tzen transferentzia suposatzen duten jarduerena.
Ezagutza hori gero enpresek erabili ahalko dute
produktu, prozesu nahiz zerbitzu batean berrikun-
tzak egiteko, edo etorkizuneko 1+G+b proiektu
bateko aurretiazko fase baten gisara. (Adierazleak:
lagundutako jarduera kopurua; parte hartzen duten
enpresen kopurua).

9.3. Enpresei laguntza ematea teknologoak eta
ikerlariak kontrata ditzaten.

Enpresa txiki eta ertainei eta zentro
teknologikoei laguntzak ematea 1+G+b proiektue-
tan ikerlariak eta teknologoak har ditzaten.

Helburua: Ezagutzaren transferentzia susta-
tzea, hura sortzen duten zentroen eta ezagutza
hori erabiltzen duten edo behar duten guneen
artean. Enpresen munduan ikertzaileen presentzia
erraztu nahi da. Horrek zuzenean eragiten du
enpresen lehiakortasunean. (Adierazleak: egin-
dako kontratu kopurua; parte hartzen duten enpre-
sen kopurua).

9.4. 1+Gerako laguntza zentro teknologikoetan
eta ikerketa zentroetan.

Jarduketa hau bideratuta dago Nafarroako zen-
tro teknologikoetan eta ikerketa zentroetan lagun-
tza-ekintzak egitera, zentro horien gaikuntza,
finkapena eta lankidetza laguntze aldera.

Helburuak: Ikerketako, garapen teknologikoko
eta berrikuntzako jarduerak bultzatzea zentro
teknologikoetan eta ikerketa zentroetan, halako
moduz non iraunkortasuneko eta lehiakortasuneko
berme handiagoak izanen dituzten, honako helbu-
ru hauek lortzea bideratzen duten lankidetza-
inguruneak sustatuz: Zentroen bikaintasuneko eta
espezializazioko maila handiagoa lortzea, Europa
mailako proiektuak lideratu ahal ditzaten; enpresei
ematen zaien zerbitzua hobetzea, haiei zerbitzu
integrala emanez; oinarri teknologikoko enpresa
berritzaileen sorkuntza erraztea. (Adierazlea:
aurkeztutako proiektuen kopurua; oinarri
teknologikoko enpresa berritzaileen kopurua).

9.5. Enpresetako I+G proiektuak laguntza.

Moderna Planarekin lerrokatutako [+G proiek-
tuetarako laguntzak (RIS3), garapen teknologikoa
bultzatzeko eta Nafarroako enpresen lehiakorta-
suna areagotu dadila lortzeko; horrekin, gainera,
enplegua sortu edo dagoen enpleguari eutsiko
zaio.

Helburua: Enpresetan, ikerketako, garapen
teknologikoko eta berrikuntzako jarduerak bultza-
tzea, halako moduz non iraunkortasuneko eta lehi-
akortasuneko berme handiagoak izanen dituzten.
(Adierazleak: lagundutako proiektuen kopurua;
inbertsio pribatu induzitua).

9.6. 1+G arloko prestakuntza-jarduketak

Enpresei laguntzak ematea 1+G arloko
prestakuntza jarduerak egiteko; berrikuntzaren
plangintza estrategikoa; zaintza teknologikoa;
berrikuntzaren bideragarritasuna eta I+G jar-

dueren emaitza merkaturatzeko coaching lana
egitea.

Helburua: Enpresetan berrikuntzaren kultura
sustatzea, haren garrantzia nabarmenduz:
plangintza estrategikoan, [+G proiektuetako aurre-
tiazko etapetan eta proiektu horien emaitzekin
lotutako geroko etapetan eta merkaturatzean.
(Adierazlea: parte hartzen duten enpresen kopu-
rua; aurrera eramandako ikastaro/ekintza kopu-
rua).

10. ildo estrategikoa. Energiaren arloko
neurriak

Energiaren hornikuntza funtsezkoa da
gizartearen funtzionamendurako, eta funtsezko
faktorea da ondasunak eta zerbitzuak emateko.
Bestalde, ekoizpenaren ikuspuntutik, energia-
hornikuntza kalitatezko eta segurtasunezko baldin-
tzetan emateari buruzko bermea erabakigarria da
sektore ekonomiko askoren lehiakortasunerako.

Neurriak:
10.1. Aurrezpen eta efizientzia energetikoa.

Energiaren erabilera efizientea sustatzea, sek-
tore guztietan faktura energetikoaren kostuak gu-
txitzeko, horren bidez Nafarroak erregio bezala
duen lehiakortasuna handituz eta produkzioari eta
energiaren erabilerari lotutako ingurumen-eraginak
ahal den guztian gutxituz.

Helburua: Ekintza honen helburua da gure
erkidegoaren efizientzia energetikoa handitzea,
aurrezki energetiko eta ekonomikoak lortzeko, bai
sektore publikoan, bai sektore pribatuan ere. Hal-
aber, efizientzia energetikoari lotutako enpresa-
sektore bat garatuko da (zerbitzu energetikoak
ematen dituzten enpresak) erkidego honen eskari-
ari erantzuteko gaitasunarekin, bai eta kanpoko
proiektuei ekiteko gaitasunarekin ere. (Adierazleak:
Nafarroako Foru Komunitateko Administrazioaren
errendimendu energetikoko kontratuen kopurua;
errendimendu energetikoko kontratuak kudeatzen
dituzten enpresen kopurua; auditoria ener-
getikoetan proposatutako neurriak ezarri dituzten
enpresen kopurua; UNE-EN ISO 50.001 araua
ezarri duten enpresen kopurua).

10.2. Energia berriztagarriak, energia elek-
trikoaren auto-kontsumoa eta generazio banatua.

Energia berriztagarrien garapenari lotutako
laguntza neurriak, halako moduz non tokiko ener-
gia iturri berriztagarri gehiago egonen diren eta
eginkizun garrantzitsua izanen duten erregioko
energia-mixean, hartara lagunduz baliabideen
ustiatze iraunkorrarekin lotutako ekonomia baten
sorkuntzan.

Zehazki, erraztasunak emanen dira benerazio
banatuko eta auto-kontsumoko instalazio berriak
ezartzeko. Ekintza honek jarduera eta instala-
tzaileen enplegua finkatu eta areagotu ez ezik,
aukera emanen du ere energia elektrikoaren auto-
hornikuntzarako, hartara lortuz kontsumitzailea
independentea izan dadila energia elektrikoaren
prezioen balizko gorabeheretatik.

Halaber, baso-jatorriko biomasaren erabilera
sustatzen jarraituko da, erabilera termikoetarako.
Neurri horrek eragile-efektua izanen du bio-
masaren ziklo osoan eta tokiko enplegua sortuko
du landa-eremuetan basogintza enpresetan eta
mendian lortutako biomasatik erregaia ekoizten
duten enpresetan. Era berean, lor liteke berokun-
tza-ekipoen osagaiak edo fabrikatzaileak diren
enpresa laguntzaileak garatzea.

Helburuak: Energiaren sektorearen egoera eta
bilakaera aztertzea eta neurriak definitu eta ezar-
tzea energia berriztagarriko iturrien erabilera
sustatzeko, bai administrazio publikoen eskutik,
bai agente eta entitate pribatuen eskutik ere
(Adierazleak: generazio banatuko / autokon-
tsumoko instalazio berriak eta potentzia instalatua;
biomasako instalazio termiko berriak eta potentzia
instalatua).

10.3. Azpiegitura energetikoen garapena.

Azpiegitura energetikoek balio estrategiko bat
dute, ekonomia dinamizatzeko gaitasuna duena,
eta ezin dira iritsi hazkunderako oztopo bat izat-
era. Hori dela eta, estrategikotzat jo beharra dago
hornikuntzarako azpiegiturak garatzea, segurta-
suneko eta kalitatezko baldintza optimoetan.

Helburua: Ekintza honen helburua da erkidego-
rako estrategikotzat jotzen diren zenbait azpiegit-
uretako inbertsio publiko-pribatua dinamizatu eta
optimizatzea, banaketa-sarearen garapen iraunkor
eta koherentea lortzeko, haren bidez hornikuntza
berriak artatu ahal izateko eta etorkizuneko tokiko
garapenak eragozten dituzten eremuak indartu
ahal izateko. (Adierazleak: hornikuntzaren kalitate-
adierazleak; azpiegitura jakin baten exekuzioak
ukitutako hornikuntza-guneen kopurua).

11. ildo estrategikoa. Eraikuntza-sektorearen
dinamizatzea. Eraikuntza.

Gure ekonomiaren hazkundeari buruzko etork-
izuneko ereduan, eraikuntza-sektore moderno eta
dinamiko bat ere behar dugu, erronka berriei eran-
tzunen diena.

Neurriak:

11.1. Eraikinen eta etxebizitzen zaharberritzea
sustatzea.

Eraikinen zaharberritzea sustatzeak —efizien-
tzia energetikoa hobetzeko, irisgarritasun baldin-
tzak hobetzeko eta kontserbazio-egoera hobe-
tzeko— aukera emanen du, alde batetik,
bizigarritasuna hobetzeko eta energia-kontsumoa
gutxitzeko; bestetik, aukera emanen du bizi-kali-
tatea hobetzeko, arkitektura-oztopoak kentzearen
bidetik. Halaber, sustatuko da epe labur, ertain eta
luzean enplegua sor dadila, eraikuntza-sektorea
berraktibatuz; izan ere, ezinbesteko sektorea da,
hobekuntzarako eta modernizaziorako aukera
nabarmenak dituena.

Helburua: Eraikin/etxebizitzen zaharberritzea
sustatzea eta eraikuntzaren sektorea dinamiza-
tzea (Adierazleak: zaharberritutako eraikin/e-
txebizitzen kopurua; guztira egindako inbertsioa).

11.2. Hiri-berroneratzea eta -berrikuntza.

Hiri-berroneratzerako eta berrikuntzarako poli-
tikek beraiekin ekartzen dute proiektu konplexuak
garatza, hain zuzen ere eraikinen zaharberritzean
eta hiriaren espazio publikoaren hobekuntzan bat-
era eragiten dutenak, horren barrenean direla
azpiegituren sareak eta zolaberritzeak (hiri-
berroneratzea) bai eta finkatuta dagoen hirian
eraikinak ordeztea ere (hiri-berrikuntza). Eskakizun
handiko praktika bat da, eragile ekonomiko eta
sozial ugariren inplikazioa eskatzen duena, bai eta
hirigintzan eta etxebizitzak ekintzak artikulatzeko
gai den jarduketa publiko bat ere (erregio eta toki
mailakoa). Horrek eragina izanen du hiriguneetan,
auzo andeatuetan eta landa-guneetan definitutako
esparruetan. Proiektuek honakoak kontuan har-
tuko dituen ikuspegia izanen dute: iraunkortasun
ekonomikoa, kohesio soziala, efizientzia ener-
getikoa eta energia berriztagarrien sustapena.

Ekintza honekin bilatzen da azterlanak, planak
eta proiektuak finantzatzea, eta haiek diziplina ani-
tzeko lantaldeek kudeatzea.

Helburua: Hiri-berroneratzea eta -berrikuntza
sustatzea. (Adierazleak: “RRR” gisa ezagutzen
diren eragiketen bidez zaharberritutako edo eraiki-
tako eraikin/etxebizitzen kopurua; berroneratutako
edo berritutako hiri-espazioaren azalera; “RRR”
eragiketetan guztira egindako inbertsioa).

Hori guztia jakinarazten dizut Nafarroako Parla-
mentuko Erregelamenduaren 194. artikulua bete-
tzeko.

Irunean, 2014ko urriaren 20an

Ekonomia, Ogasun, Industria eta Enpleguko
kontseilaria: Lourdes Goicoechea Zubelzu

Galdera, Nafarroako Enpresen Korporazio Publikoa berrantolatzeko Pla-

naren garapenari buruzkoa.

FORU DIPUTAZIOAREN ERANTZUNA

Legebiltzarreko Erregelamenduko 114.1 artiku-
luan ezarritakoa betez, agindu dut Nafarroako Par-
lamentuko Aldizkari Ofizialean argitara dadin Eloy
Villanueva Cruz jaunak egindako galderaren eran-
tzuna, Foru Diputazioak emana, Nafarroako
Enpresen Korporazio Publikoa berrantolatzeko
Planaren garapenari buruzkoa. Galdera argitaratu
zen 2014ko urriaren 3ko 105. Nafarroako Parla-
mentuko Aldizkari Ofizialean.

Irufean, 2014ko urriaren 28an

Lehendakaria: Alberto Catalan Higueras

ERANTZUNA

Nafarroako Parlamentuko Parlamentu-talde
Popularrari atxikitako foru parlamentari Eloy Villa-
nueva Cruz jaunak idatziz erantzuteko galdera
egin du NEKPren Berrantolaketa Planaren ondo-
riozko aktibo-salmentari buruz (8-14/PES-00186).
Galdera hori 2014ko irailaren 25eko 2488 sarrera-
zenbakiarekin erregistratu zen. Hona Nafarroako
Gobernuko Ekonomia, Ogasun, Industria eta
Enpleguko kontseilariak horri buruz ematen dion
informazioa:

TRACASA sozietateak honakoak eragiketak
egin ditu:

Salmenta-eragiketak

Eguna: 2012-12-28a
Eroslea: Navarra del Suelo y Vivienda, S.A.
Saldutako higiezinak:

e Sarrigurengo (Eguesibar) Cabarceno kaleko
6. zenbakian dagoen eraikina.

¢ [ruheko Nafarroa Behereko etorbideko 1. zen-
bakiko 3. pisuko bulegoa.

* Bulegoetarako etxabea, Irufieko Aranguren
Ibarra kaleko 2. zenbakiko beheko solairuan.

* Bulegoetarako etxabea, Gasteizko Pintor
Adrian Aldecoa kaleko 3. zenbakian.

Eragiketaren guztizko kopurua: 17.071.960
euro.

Ordaintzeko modua: Guztizkoaren % 2 eskudi-
rutan. Gainerakoa 10 urtetan, bi hilez behingo
ordainketetan.

Beste aktibo batzuk saltzeko eragiketak

Tasaciones y Consultoria, S.A. konpainiako
akzioen % 50ren salmenta.

Eguna: 2013-12-11
Eroslea: Col.lectiu Arquitectes Taxadors, S.A.
Eragiketaren guztizko zenbatekoa: 295.970.50

Ez dago alokairuko eta erreserbako eragiketa-
rik.

Hori guztia jakinarazten dizut Nafarroako Par-
lamentuko Erregelamenduaren 194. artikulua
betetzeko.

Irufean, 2014ko urriaren 23an

Ekonomia, Ogasun, Industria eta Enpleguko
kontseilaria: Lourdes Goicoechea Zubelzu

